
(аб дабрачынных таварыствах на Гродзеншчыне)

ДАБРО РАБІ



У снежні 2012 года Генеральная Асамблея ААН прыняла рэзалюцыю, 

паводле якой 5 верасня быў абвешчаны Міжнародным днём дабрачыннасці. 

Ва ўсе часы былі людзі, гатовыя адгукнуцца на патрэбу іншага, але якія падзеі

папярэднічалі развіццю гэтага напрамку ў дзяржаўнай палітыцы?  

Пачатак быў пакладзены ў 1775 годзе, падчас кіравання Кацярыны II, 

калі засноўваліся Прыказы грамадскага догляду. Мэтай іх стварэння было «попечение и 

надзирание о установлении и прочном основании …народных школ, …сиротских домов, 

…госпиталей и больниц, …богаделен, …домов для сумасшедших, …работных и 

смирительных домов..».  Назва прыказа паходзіла ад слова «призреть» – зірнуць на кагосьці

са спагадай, аказаць дапамогу. Прыказы грамадскага догляду засноўваліся

ў кожным губернскім горадзе Расійскай імперыі, 



на іх утрыманне з казны губерні выдзялялася 15 тысяч рублёў і прадпісвалася «с сими 

деньгами поступать так, чтоб они действительно были обращены в пользу тех 

установлений, и …не пропадали злоупотреблениями…»

Непасрэдна на тэрыторыі Гродзенскай губерні Прыказ грамадскага догляду быў

адкрыты ў 1802 годзе. У цэлым Прыказы грамадскага догляду займаліся іпатэчным

крэдытаваннем пад заклад дваранскіх маёнткаў, выдавалі пазыкі купцам пад заклад 

нерухомасці, але найважнейшай крыніцай фінансавання з'яўляліся прыватныя ахвяраванні

на пэўныя патрэбы. Прыказы грамадскага догляду, такім чынам,  выступалі ў якасьці

першых дабрачынных фондаў. У 1821 годзе Аляксандр I адобрыў заснаванне Гродзенскага

дабрачыннага таварыства і зрабіў распараджэнне аб тым, каб Гродзенскай казённай

палатай для патрэб таварыства было выдзелена 10 тысяч рублёў.



Распараджэнне Аляксандра I літоўскаму

ваеннаму губернатару аб зацвярджэнні

Гродзенскага дабрачыннага таварыства, 

8 жніўня 1821 г.

Пратакол пасяджэння Гродзенскага прыказа

грамадскага догляду аб аднаўленні дзейнасці

пасля вызвалення г. Гродна ад французскіх

войскаў, 18 чэрвеня 1813 г.



Швейная майстэрня ў прытулку

Падапечныя багадзельні



Прашэнне Э. Ажэшкі Гродзенскаму

губернскаму часоваму камітэту аб аказанні

дапамогі жыхарам г. Гродна, 

якія пацярпелі ад пажару 29 мая 1885 г.

Статут Гродзенскага і Брэсцкага

дабрачынных таварыстваў, 1854 г.



Зборшчыкі ахвяраванняў

Падпісны ліст Гродзенскага губернскага камітэта

для збору ахвяраванняў жыхарам

г. Гродна,  пацярпеўшым ад пажару 29 мая 1885 г.



Спіс дабрачынных устаноў г. Гродна, 1900 г.
Спіс прыватных дабрачынных устаноў

Гродзенскай губерні, 1898 г.



Статуты дабрачынных таварыстваў

Кожнае дабрачыннае таварыства дзейнічала на падставе прынятага Статута. Так, у адпаведнасці са Статутам 

Гродзенскага і Брэсцкага дабрачынных таварыстваў, вызначалася, што «членом общества может быть лицо, 

изъявившее готовность жертвовать в пользу бедных ежегодно денежные приношения и личные труды»



Статуты дабрачынных таварыстваў

Кожны член таварыства, акрамя лекараў і ганаровых папячыцеляў, быў абавязаны ўносіць штогод узнос

у памеры 5 рублёў. «Правом на призрение» маглі карыстацца «бедные люди всех сословий христианского 

исповедания, подвергшиеся разным несчастьям и не имеющие никаких средств к своему существованию». 

Падапечныя павінны былі займацца пасільнай працай, каб садзейнічаць «улучшению собственного быта».



Дзіцячая сталовая ў сельскай школеПрытулак для сірот

У аглядзе Гродзенскай губерні за 1891 год гаварылася, што акрамя багадзельні і трох дзіцячых прытулкаў, 

дзейнасць таварыства «проявляется в раздаче постоянных единовременных пособий разного звания бедным, 

не пользующимся призрением в богоугодных заведениях, в содержании на свои средства подкидышей 

вне детских приютов и в устройстве судьбы лиц бедного состояния». 

А ў спісе прыватных дабрачынных устаноў за 1898 год пералічваюцца прыстанішча для малалетніх дзяцей і 

багадзельня для састарэлых, таварыства дапамогі вучням прагімназій і рэальных вучылішчаў.



Медыцынская дапамога

ахвярам голаду

Прашэнне мяшчанкі г. Гродна Главацкай С.К. 

Гродзенскаму дабрачыннаму таварыству аб

назначэнні дапамогі на лячэнне, 1914 г.



Справаздача аб дзейнасці Гродзенскага прыказа грамадскага догляду за 1916 г.



Тэлеграма міністра ўнутраных спраў гродзенскаму губернатару аб парадку адкрыцця і складзе

пазыковых камітэтаў для аказання дапамогі пацярпеламу ад вайны насельніцтву, 1916 г.



Да 1910 года дабрачыннай дзейнасцю ў губерні займаліся 37 таварыстваў. 

Іх дзейнасць выяўлялася ў «призрении нуждающихся лиц в богадельнях и приютах, 

а также вне их, раздачею неимущим постоянных и единовременных пособий». 

Усяго дапамогай таварыстваў скарысталіся 117356 асоб. 

З пачаткам Першай сусветнай вайны Гродзенскі прыказ грамадскага догляду працягваў

сваю дзейнасць ужо ў эвакуацыі. У справаздачы за 1916 год гаворыцца аб тым, што

«Гродненская окружная лечебница и богадельня при ней, эвакуированные по требованию 

военных властей еще в 1914 году в Калужскую губернию, функционируют в селе Ловати

Жиздринского уезда и обслуживают эвакуированных из г. Гродно больных и призреваемых». 

Сваю дзейнасць Прыказ грамадскага догляду закончыў у 1918 годзе.


